Abraham
(Llythyr Paul at y Galatiaid_17)
6 Meddyliwch am Abraham: "Credodd, a chafodd ei dderbyn i berthynas iawn gyda Duw." 7 Felly, y rhai sy'n credu sy’n blant go iawn i Abraham! 8 Ac roedd yr ysgrifau sanctaidd wedi dweud ymlaen llaw fod Duw’n mynd i ddod â phobl sydd ddim yn Iddewon i berthynas iawn ag e’i hun, drwy iddyn nhw gredu ynddo. Rhannodd Duw y newyddion da hwnnw gydag Abraham ymhell bell yn ôl: "Bydd gwledydd y byd i gyd yn cael eu bendithio trwot ti." 9 A dyna sy’n digwydd! – y rhai sy'n credu sy’n cael y fendith, yn union yr un fath ag Abraham, achos credu wnaeth e. (Galatiaid 3:6-9)

Mae’n amlwg fod y Galatiaid yn gwybod pwy oedd Abraham; a byddai pob Iddew hefyd yn gwybod pwy oedd Abraham. Er mwyn deall y rhannau nesaf o lythyr Paul at y Galatiaid rhaid i ni hefyd ddod i wybod pwy oedd Abraham, be wnaeth o, a pham ei fod mor bwysig.
Mae Abraham yn bwysig iawn i’r Iddewon oherwydd mai fo sy’n cael ei gyfri fel yr Iddew cyntaf, neu tad y genedl Iddewig. Mae hanes Abraham i’w gael yn llyfr cyntaf y Beibl, sef Genesis (Penodau 12-25) 
Yn ôl Galatiaid pennod 3 adnod 6 sut gafodd Abraham berthynas iawn gyda Duw?

Yn ôl adnod 7 pwy ydy plant go iawn Abraham?


Pwy oedd am dderbyn bendith am fod Abraham wedi credu?


Yn ôl adnod 9 pwy sy’n cael eu bendithio gan Dduw?

Faint o sôn sydd yna yn y darn am bwysigrwydd y Gyfraith Iddewig neu enwaedu?


Roedd Abraham yn byw filoedd o flynyddoedd cyn i Iesu Grist ddod i’r byd – felly beth oedd Abraham wedi ei gredu?
Roedd Abraham wedi credu addewidion Duw; roedd wedi credu beth oedd Duw’n di ddweud. Doedd y Gyfraith Iddewig ddim ganddo i’w ddilyn, oherwydd roedd Abraham yn byw cyn i Dduw roi’r Gyfraith i Moses.  Abraham oedd y cyntaf o’r genedl. Doedd y ddefod o enwaedu ddim yn bodoli pan roddodd Duw ei addewid gyntaf i Abraham (Genesis 12:2). Credodd Abraham, a "... chafodd ei dderbyn i berthynas iawn gyda Duw.”

